ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը.
  Սույն Նախագծի ընդունումը պայմանավորված է հանրապետության տարածքում կորոնավիրուսային համավարակի (COVID-19) հետ կապված առկա իրավիճակով: 

2.  Ընթացիկ իրավիճակը և խնդիրները.
   Հանրապետության տարածքում ներկայում առկա իրավիճակով պայմանավորված կորոնավիրուսային վարակի (COVID-19) արագ կանխարգելման, վերահսկման, բուժման և հաղթահարման ապահովման նպատակով հուլիս-սեպտեմբեր ամիսների ընթացքում կատարված ծախսերի փոխհատուցման համար անհրաժեշտություն է առաջացել Առողջապահության նախարարությանը կայունացման դեպոզիտային հաշվից հատկացնել 536,991.0 հազար դրամ, ինչպես նաև հոկտեմբեր-դեկտեմբեր ամիսների համար նախնական հաշվարկով նախատեսվում է 510,000.0 հազար դրամ:
  Նախագծով նախատեսվում է կայունացման դեպոզիտային հաշվից 1,046,991.0 հազար ՀՀ դրամ հատկացնել «1003. Հանրային առողջության պահպանում» ծրագրի «11006. Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացում» միջոցառմանը: 

3. Կարգավորման նպատակը և բնույթը.
Կառավարության որոշմամբ առաջարկվող նախագծի նպատակը հանրապետության տարածքում կորոնավիրուսային վարակի (COVID-19) կանխարգելման ապահովումն է: 
Կորոնավիրուսային վարակի (COVID-19) արագ կանխարգելման, վերահսկման, բուժման և հաղթահարման ապահովման նպատակով կատարված ծախսերի փոխհատուցումը հնարավոր չէ տրամադրել գնման գործընթացի շրջանակներում` ՄԱ ընթացակարգով, քանի որ չկա գործող պայմանագիր: Վճարումները կատարվում են վերապրոֆիլավորված բժշկական կենտրոններին և նախարարի հրամաններով: վերապրոֆիլավորված բժշկական կենտրոններին գումարները հատկացվում են, որպես փաստացի ծախսերի փոխհատուցում, իսկ լրավճարները նախարարի հրամանով, որը ներկայացված է փաթեթում:  Ծախսերի փոխհատուցումը հնարավոր է իրականացնել միայն ԳՉԾ ընթացակարգով, քանի որ պայմանագրային հարաբերություններով չի կարգավորվում:

4. Նախագծի մշակման գործընթացում ներգրավված ինստիտուտները և անձինք.
	Կառավարության որոշման սույն նախագիծը  կազմվել է Առողջապահության նախարարության ֆինանսատնտեսագիտական վարչության կողմից: 

5. Իրավական ակտի ընդունման դեպքում ակնկալվող արդյունքը.
Կառավարության որոշման կիրառման արդյունքում ակնկալվում է բնակչությանը ապահովել անվտանգ, հակահամաճարակային, կանխարգելիչ ծառայություններով:
 
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Հաշվի առնելով Առողջապահության նախարարության բյուջետային միջոցների սղությունը, Նախագիծը հնարավոր չէ ներկայացնել ՀՀ կառավարության 23.12.2021թ.    N 2121-Ն որոշման 4-րդ կետի 9-րդ ենթակետի պահանջներին համապատասխան: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2022 թվականի պետական բյուջեի մասին» օրենքը և ՀՀ կառավարության 2021 թվականի դեկտեմբերի 23-ի N 2121-Ն որոշումը:

8. Ռազմավարական փաստաթղթերի հետ նախագծի կապի մասին 
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է վարակիչ հիվանդության` ՀՀ-ում կորոնավիրուսային վարակի (COVID-19) արագ կանխարգելման, վերահսկման, բուժման և հաղթահարման ապահովման նպատակով իրականացված միջոցառուների ծախսերի իրականացմանը:  
